
Gwers Sgilti – Pecyn Cwestiynau ac Atebion i Athrawon  

	Blog Fideo - Cyflwyniad/Clip 1: Beth yw awtistiaeth? 


	Cwestiynau ar gyfer trafodaeth dosbarth: 
	Atebion a Awgrymir: 


	1. Beth yw awtistiaeth? 
	Anhwylder datblygu yw Awtistiaeth sy’n effeithio ar y ffordd mae unigolyn yn cyfathrebu ac yn ymwneud â phobl eraill a’r byd o’u hamgylch. 
Gall rhai pobl sydd ag awtistiaeth gael anawsterau dysgu, lle bo eraill sydd ag awtistiaeth uwch weithredu yn gallu gwneud yn dda yn academaidd mewn ysgol brif ffrwd. 
Amcangyfrifir fod awtistiaeth ar tua 1:100 o bobl ifanc sy’n golygu bod pobl ifanc sydd ag awtistiaeth yn y mwyafrif o ysgolion. 
(Am ragor o wybodaeth am awtistiaeth, edrychwch ar Bennod 2, Tudalennau 13-26 Awtistiaeth: Canllaw i Ysgolion Uwchradd Prif Ffrwd). 

Gall atebion gan ddisgyblion gynnwys y canlynol: 
· Cyflwr sy’n gwneud i rywun feddwl yn wahanol 
· Mae ymenyddiau awtistig yn gweithio’n wahanol  

· Nid yw unigolion awtistig yn gwybod sut i siarad gyda phobl 
· Mae awtistiaeth yn achosi pyliau o dymer enbyd  (meltdowns) ac ymddygiad anodd 


	2. Beth yw rhai o arwyddion awtistiaeth? 
	Gall unigolion awtistig gael anawsterau gyda; 
· rhyngweithio cymdeithasol a chyfathrebu ar lafar. 
· dychymyg cymdeithasol a chreu syniadau o’u dychymyg.
· deall ystumiau a chyfathrebu heb eiriau. 
Mae ganddynt hefyd; 
· ystod gul o ddiddordebau 
· trefnau arferol a strwythur y maent yn ei ffafrio a 
· phatrymau ymddygiad ailadroddus.

(Am ragor o wybodaeth am awtistiaeth, edrychwch ar Bennod 2, Tudalennau 11-12 Awtistiaeth: Canllaw i Ysgolion Uwchradd Prif Ffrwd). 
Gall atebion gan ddisgyblion gynnwys y canlynol: 
· Gweld sefyllfaoedd cymdeithasol yn anodd 
· Cael anhawster yn siarad gydag eraill 
· Dim yn deall yr hyn y mae pobl yn ei ddweud bob tro 
· Teimlo’n ddig neu dan bwysau 
· Cael pyliau o dymer enbyd neu gilio a thawelu (shutdown) 


	3. Pa fath o berson yw Sgilti? 
	Bachgen ifanc cyffredin yw Sgilti, nad yw’n wahanol i’r cyfan ohonoch chi. Mae ef eisiau ffrindiau a bod yn rhan o’i grŵp cyfoedion. 
Gall atebion gan ddisgyblion gynnwys y canlynol: 
· Dydy o ddim gwahanol i ni 
· Mae o’n fachgen clên/neis 



	Clip 2: Cynllunio, Strwythur a Threfnau Arferol 


	Cwestiynau ar gyfer trafodaeth dosbarth: 
	Atebion a Awgrymir: 


	1. Beth ddigwyddodd i strwythur diwrnod Sgilti, a pham fod hyn yn bwysig? 
	Trwy gydol diwrnod Sgilti, mae’r strwythur wedi newid cymaint ac nid yw ei ddiwrnod yr hyn yr oedd yn ei ddisgwyl bellach. Mae Sgilti yn gweld hyn yn anodd gan na all ragweld beth sy’n mynd i ddigwydd o ganlyniad i gymaint o newidiadau sydd heb eu cynllunio. 
Ar y bws ysgol – eisteddodd rhywun yn sedd arferol Sgilti. Nid yw’n hoffi cael ei gyffwrdd ac nid oedd yn gwybod yr hyn a ddisgwyliwyd ohono sef a oedd i eistedd ai peidio wrth ymyl y ferch ar y bws. 
Gwers Daearyddiaeth - roedd athro cyflenwi yno ac nid oedd Sgilti yn ymwybodol o hyn tan iddo gyrraedd y wers - roedd yn disgwyl dysgu am ffurfiadau cymylau sy’n rhoi pleser mawr iddo ond yn hytrach na hynny, cawsant wers am Dde America. 
Cae Pêl-droed - roedd y newidiadau oedd heb eu cynllunio trwy gydol y dydd yn achosi pryder i Sgilti ac roedd cicio’r bêl a chlywed sylwadau gan bawb ar ei dîm yn ormod iddo ymdopi ag ef. Nid oedd yr athro cyflenwi yn deall nad Sgilti yn cicio’r bêl oedd y rheswm dros y pryder hwn yn unig ond mai’r newid yn strwythur y dydd oedd yr achos.  
Mae unigolion awtistig yn cael anhawster yn ymdopi gyda newidiadau i’r drefn arferol ac os na fyddant yn cael eu paratoi am newid, mae hyn yn eu gwneud yn bryderus iawn gan deimlo pwysau oherwydd na all yr unigolyn ragweld yr hyn sy’n mynd i ddigwydd pan nad oes ganddynt ddiwrnod sydd wedi’i strwythuro. 
(Am ragor o wybodaeth am drefnau arferol ac ymdopi gyda newid, edrychwch ar Bennod 2, Tudalennau 18 – 20 Awtistiaeth: Canllaw i Ysgolion Uwchradd Prif Ffrwd). 
Gall atebion gan ddisgyblion gynnwys y canlynol: 
· Mae Sgilti wedi colli’r strwythur i’w ddiwrnod 
· Mae trefn arferol ei ddiwrnod wedi newid gan nad oedd yn gallu eistedd yn ei sedd arferol ar y bws 
· Roedd athro gwahanol nad oedd Sgilti yn gwybod amdano
· Cafodd De America ei drafod fel pwnc gwahanol yn hytrach na chymylau 
· Nid oedd yr athro cyflenwi yn gwybod am Sgilti 
· Mae Sgilti angen strwythur fel y bydd yn gwybod yr hyn i’w wneud a’r hyn sy’n mynd i ddigwydd 


	2. Beth allai pobl eraill fod wedi gallu eu gwneud i’w helpu? 
	Gan fod unigolion awtistig angen strwythur a threfn arferol i wybod beth sy’n mynd i ddigwydd yn ystod eu diwrnod, mae pethau y gallai pobl eraill fod wedi’u gwneud i helpu Sgilti: 
· Gallai’r ferch ar y bws fod wedi gofyn i Sgilti a oedd eisiau eistedd wrth ei hymyl neu gallai fod wedi cynnig i symud i sedd arall 
· Athro Daearyddiaeth – Dylid bod wedi paratoi Sgilti o flaen llaw y byddai athro cyflenwi yn cymryd y wers 
· Athro Cyflenwi – Dylid bod wedi cyflwyno proffil disgybl Sgilti i’r athro cyflenwi fel y byddai’n ymwybodol o anghenion Sgilti o flaen llaw cyn cymryd y wers 
· Dylai’r bobl ifanc oedd yn chwarae pêl-droed wedi dangos mwy o ddealltwriaeth tuag at anghenion Sgilti 
(Am ragor o wybodaeth am addasu arferion o ddydd i ddydd, edrychwch ar Bennod 3, Tudalennau 28 – 35 Awtistiaeth: Canllaw i Ysgolion Uwchradd Prif Ffrwd). 
I greu proffil disgybl, edrychwch ar: www.ASDinfoWales.co.uk/pupil-profile 
Am enghreifftiau o sut i gynnig strwythur ychwanegol, edrychwch ar: www.ASDinfoWales.co.uk/secondary-school
Gall atebion gan ddisgyblion gynnwys y canlynol: 
· Gallai’r ferch ar y bws fod wedi gofyn i Sgilti i eistedd wrth ei hymyl 
· Dylid bod wedi dweud wrth Sgilti y byddai’n cael athro gwahanol ar gyfer y wers Daearyddiaeth 

· Dylid bod wedi dweud wrth yr athro cyflenwi am anghenion Sgilti 


	3. Beth mae Sgilti yn ei feddwl amdano ef ei hun? 
	Mae Sgilti yn ymwybodol ei fod yn wahanol, ac mae eisiau bod yn rhan o’i grŵp cyfoedion a bod yn debyg i bobl ifanc eraill. Nid yw Sgilti eisiau cael pyliau o dymer enbyd nac eisiau encilio a mynd yn dawel o flaen pobl ifanc eraill nac athrawon. Mae Sgilti yn sensitif i ymatebion negyddol pobl eraill tuag ato. 
Gall atebion gan ddisgyblion gynnwys y canlynol: 
· Mae ef yn wahanol 
· Dydy o ddim yn meddwl ei fod yn dda am wneud pethau 
· Nid yw eisiau cael pyliau o dymer enbyd o flaen pobl ifanc eraill 



	Blog Fideo 2/Clip 3: Cynllunio, Cyfathrebu 


	Cwestiynau: 
	Atebion a Awgrymir: 


	1. Beth yw cyfathrebu a pha ffyrdd rydym ni’n eu defnyddio i gyfathrebu?
	Mae cyfathrebu yn golygu’r gallu i drosglwyddo gwybodaeth o un lle i’r llall, ac o un unigolyn i’r llall. 
Wrth gyfathrebu, rydym yn defnyddio: 
· Lleferydd – siarad (cyfathrebu ar lafar) 
· Ystumiau – symud ein dwylo, ein pen a phwyntio 
· Cyswllt llygad – mae hyn yn rhoi cadarnhad i’r unigolyn sy’n siarad gyda ni ein bod yn cymryd rhan yn y sgwrs neu’n gwrando ar hyn a ddywedir wrthym ni 
· Tôn y llais - y gallu i glywed coegni neu oslef/tonyddiaeth yn y llais - gorbwysleisio geiriau 
· Iaith y corff – sut yr ydym yn defnyddio ein corff mewn ffordd i gyfathrebu gydag eraill heb ddefnyddio geiriau megis plygu ein breichiau, rholio ein llygaid, ysgwyd ein pen 
· Iaith - yn caniatáu i bobl gyfathrebu gyda’i gilydd. Mae hyn yn golygu sut yr ydych yn defnyddio geiriau i ffurfio brawddegau ac yn prosesu a deall beth mae rhywun wedi’i ddweud wrthych gan feddu ar y gallu i ddefnyddio iaith i ymateb. 
· Geiriau ysgrifenedig – cyfryngau cymdeithasol, ysgrifennu llythyrau, posteri ac ati. 
(Am ragor o wybodaeth ar sut mae anawsterau cyfathrebu cymdeithasol yn effeithio ar yr unigolyn awtistig, edrychwch ar Bennod 2, Tudalennau 15 – 17 Awtistiaeth: Canllaw i Ysgolion Uwchradd Prif Ffrwd) 
Gall atebion gan ddisgyblion gynnwys y canlynol: 
· Siarad 
· Defnyddio ein dwylo 
· Edrych ar bobl 
· Y ffordd yr ydym yn siarad 
· Cael sgwrs 
· Cyfryngau cymdeithasol – Facebook, Instagram, Trydar 


	2. Sut ydym ni’n gwybod os yw person arall yn deall yr hyn yr ydym yn ceisio eu cyfathrebu? 

	Bydd yr unigolyn arall yn ymateb i chi, yn rhoi cyswllt llygad i chi, yn nodio, gwenu, siarad yn ôl atoch chi. Efallai y byddant yn defnyddio ffurfiau cyfathrebu heb eiriau megis ystumiau, iaith y corff. 
Mae unigolion awtistig yn cael anhawster yn deall ystumiau, iaith y corff a chyfathrebu heb eiriau, felly ni ddylech ddibynnu ar ffurfiau cyfathrebu heb eiriau gydag unigolyn awtistig. 
(Am ragor o wybodaeth ar sut mae anawsterau cyfathrebu cymdeithasol yn effeithio ar yr unigolyn awtistig, edrychwch ar Bennod 2, Tudalennau 15 – 17 Awtistiaeth: Canllaw i Ysgolion Uwchradd Prif Ffrwd) 
Gall atebion gan ddisgyblion gynnwys y canlynol: 
· Maent yn edrych arnom ni 
· Maent yn gwenu 
· Maent yn nodio 
· Maent yn siarad yn ôl gyda ni 
· Maent yn ymateb trwy gyfryngau cymdeithasol 


	3. Sut mae Sgilti yn ystyried ei allu ef i gyfathrebu? 
	Mae Sgilti yn meddwl fod ei sgiliau cyfathrebu yn wael iawn, gan ei fod yn ymwybodol nad yw’n gyfathrebwr da ac nad yw’n deall yr hyn mae pobl yn ei ddweud wrtho na’r hyn y gofynnir iddo ei wneud bob tro. Gellir gwneud cyfeiriad at yr athro yn gofyn i Sgilti “eistedd draw fan yna’, nad yw’n ei ddeall ac ati. 
Gall atebion gan ddisgyblion gynnwys y canlynol: 
· Gwael 
· Nid yw’n credu ei fod yn dda am gyfathrebu 


	Blog Fideo 3/Clip 4: Cyfathrebu Cymdeithasol, Rhyngweithio Cymdeithasol ac Amser Rhydd 


	Cwestiynau ar gyfer trafodaeth dosbarth: 
	Atebion a Awgrymir: 


	1. Beth yw eich diddordebau a pha mor bwysig ydynt yn eich bywyd? 
	Gweithgaredd/trafodaeth grŵp – gofynnwch i’r disgyblion ysgrifennu 3 prif ddiddordeb a sut y maent yn bwysig iddynt. 
(Am ragor o wybodaeth am ymddygiad ailadroddus a diddordebau arbennig, edrychwch ar Bennod 2, Tudalennau 23-26 Awtistiaeth: Canllaw i Ysgolion Uwchradd Prif Ffrwd) 


	2. A oes gwahaniaeth yn y modd mae Sgilti yn edrych ar ei ddiddordebau? 
	Mae unigolion awtistig yn tueddu i gael diddordebau arbennig, ac fe fyddant yn siarad amdanynt mewn llawer o fanylder. Mae diddordeb arbennig gan Sgilti yn y tywydd a monitro tywydd, i’r fath raddau fel y bydd yn eu trafod mewn manylder cymhleth. Oherwydd diddordeb Sgilti yn y tywydd, mae’u tueddu i organolbwyntio ar hyn i’r fath raddau fel ei fod yn dod yn obsesiwn/rhyfeddod iddo. 
Mae ymdrechu i ryngweithio ag unigolyn arall yn her i Sgilti gan na ellir rhagweld y sefyllfa felly mae cael diddordeb arbennig y gall ei ddilyn yn gwneud iddo deimlo’n gyfforddus. 
Mae gwahaniaeth yn eich diddordebau gan eich bod yn dueddol o gael llawer iawn mwy o ddiddordebau ac rydych yn cyffredinoli amdanynt. Yn hytrach na hynny, mae ystod gul o ddiddordebau gan Sgilti ac mae’n cael ei lwyrfeddiannu yn helaeth gyda hyn. 
(Am ragor o wybodaeth am ymddygiad ailadroddus a diddordebau arbennig, edrychwch ar Bennod 2, Tudalennau 23-26 Awtistiaeth: Canllaw i Ysgolion Uwchradd Prif Ffrwd) 
Gall atebion gan ddisgyblion gynnwys y canlynol: 
· Dim ond un diddordeb yn y tywydd sydd gan Sgilti 
· Nid oes ganddo lawer o ddiddordebau 
· Mae ganddo obsesiwn gyda’r tywydd 


	3. Sut allwch chi ddweud beth mae eraill yn ei feddwl neu deimlo? 
	Mae pobl sydd heb awtistiaeth gyda’r dychymyg cymdeithasol a’r creadigrwydd i allu rhagweld beth mae eraill yn ei feddwl a’i deimlo. Maent yn gallu dangos empathi, ac yn gallu adnabod pan mae rhywun yn drist, yn ofidus, yn flin, yn hapus ac ati gan allu deall y defnydd o iaith y corff ac ystumiau. 
Mae namau yn y meysydd hyn gan unigolion awtistig, felly mae gwneud dewisiadau, datrys problemau a rhagweld sut mae pobl yn mynd i ymateb yn anodd iddynt. 
(Am ragor o wybodaeth am sut mae namau mewn dychymyg cymdeithasol a chreadigrwydd yn effeithio ar unigolyn awtistig, edrychwch ar Bennod 3, Tudalennau 18, 20-21 Awtistiaeth: Canllaw i Ysgolion Uwchradd Prif Ffrwd) 
Gall atebion gan ddisgyblion gynnwys y canlynol: 
· Trwy eu hymateb 
· Trwy iaith y corff 
· Trwy’r ffordd y maent yn mynegi eu hunain 


	Blog Fideo 4/Clip 5: Blog Fideo Terfynol – Crynodeb Sgilti o sut beth yw cael Awtistiaeth a sut mae’n effeithio arno 


	Cwestiynau ar gyfer trafodaeth dosbarth: 
	Atebion a Awgrymir: 



	1. Beth yw’ch ymateb chi i’r ffaith fod Sgilti’n teimlo straen o hyd? 
	Mae namau rhyngweithio cymdeithasol a sgiliau cyfathrebu ar lafar gan unigolion awtistig. Heb y gallu i ragweld yr hyn sy’n mynd i ddigwydd, gall unigolion awtistig deimlo dan bwysau ac yn bryderus ar sail ddyddiol. 

Gall methu â deall rheolau cymdeithasol ac ymdopi gyda newidiadau mewn trefnau arferol achosi straen hefyd i unigolyn awtistig. 
(Am ragor o wybodaeth am gyngor penodol ar bynciau a sut i gynnig strwythur ychwanegol, edrychwch ar Bennod 4, Tudalennau 37 – 108 Awtistiaeth: Canllaw i Ysgolion Uwchradd Prif Ffrwd) 
Gall atebion gan ddisgyblion gynnwys y canlynol: 
· Wedi cael sioc 
· Wedi cael syndod 
· Yn ofidus/wedi ypsetio 


	2. Sut allwn ni addasu’n hymddygiad i wneud pethau’n haws i berson sy’n awtistig? 
	· Dangos mwy o ddealltwriaeth a bod yn fwy cefnogol o ran sut mae unigolion awtistig yn meddwl ac yn teimlo gan gofleidio’r ffaith ein bod ni gyd yn wahanol. 
· Siarad yn araf ac yn glir 
· Paratoi unigolion am unrhyw newidiadau o flaen llaw 
· Rhoi cefnogaeth ychwanegol i ymuno mewn gemau/gweithgareddau 
· Galw’r unigolyn gyda’u henw yn gyntaf, yna rhoi’r cyfarwyddyd 
· Defnyddio iaith lythrennol a chwestiynau penodol. Dweud yr hyn yr ydych yn ei olygu, golygu’r hyn yr ydych yn ei ddweud.  
Gall atebion gan ddisgyblion gynnwys y canlynol: 
· Deall mwy 
· Gofyn iddynt a ydynt am ymuno yn y gweithgaredd/gêm 
· Rhoi amser iddynt feddwl 


	3. Yw awtistiaeth yr hyn yr ydych yn credu ei fod?
	Ewch ati i grynhoi’r ffaith mai cyflwr gydol oes yw awtistiaeth sy’n effeithio ar unigolion o bob cefndir a gallu. Mae namau mewn cyfathrebu cymdeithasol, rhyngweithio cymdeithasol a dychymyg cymdeithasol gan unigolion awtistig ac mae ganddynt ystod gul o ddiddordebau, trefnau arferol ac ymddygiad ailadroddus. 
(Am ragor o wybodaeth am awtistiaeth, edrychwch ar Bennod 2, Tudalennau 13-26 Awtistiaeth: Canllaw i Ysgolion Uwchradd Prif Ffrwd). 
Gall atebion gan ddisgyblion gynnwys y canlynol: 
· Na
· Roeddwn yn meddwl fod anawsterau rheoli dicter gan bob unigolyn awtistig 
· Roeddwn yn meddwl fod pob unigolyn awtistig yn cael pyliau o dymer enbyd (meltdowns) 
· Nid oeddwn yn sylweddoli fod unigolion awtistig yn teimlo dan bwysau y rhan fwyaf o’r amser 

